
Salmai girje.



15 Ja vidne illodatta olbmu vaimo, atte muođoid
dat dakka čuvggelabbun go olljo, ja laibbe appasmatta
olbmu vaimo.

16 Hærra muorak gallanek, Libanon sedermuorak,
maid son læ gilvvam,

17 dobbe, gost loddek besid dakkek, guorg, man
orromsagje læ sipresmuorai sist.

18 Alla varek læk mæccegaicaidi, bavtek bataramsagje
læk varresapanidi.

19 Mano son daǥai aigid mærredet; bæivaš dietta
illušæme sajes. 1 Mosesg. 1, 14. . .


20 Sævnjadasa don daǥak, ja igja šadda; dam sist
likkek buok mæce fuođok,

21 nuorra lægjonak, mak giljuk salači ditti ja biebmosek
bivddem ditti Ibmelest.

22 Bæivaš bagjan, de dak ruftud mannek ja sin
livvomsajidassasek livudek.

23 Olmuš vuolgga fidnosis ja barggosis ækked ragjai.

24 Man ædnagak du daǥok, hærra! visesvuođain
don dakkik daid buokaid; ædnam læ dievva dast, mi du læ. 
Sal. 92, 6; 111, 2. 3.


25 Dast læ appe, stuores ja vides; dam sist ollovuotta
loǥotaǥa, smavva ja stuorra spirik. 
1 Mosesg. 1, 11.


26 Dast mannek skipak, Leviathan, maid don rakadik
dast læikastet. 
Sal. 145, 15. 16.


27 Dak buokak du vuorddemen læk daidi biebmosek
addet aiggasæsek. 
Sal. 145, 15. 16.


28 Don addak daidi, dak čokkijek, du gieđad don
ravastak, buridadguim dak galletuvvujek.

29 Du čalmidad don čieǥak, dak suorgganek; dai
hæggavuoiŋ don valdak dain, dak jabmek, ja dai gavjaidi
dak maccamen læk. 
Job 34, 14. 15.


30 Du vuoiŋad don vuolgatak, dak sivneduvvujek,
ja ædnam hame don ođasmattak. 
Job 33, 4.


31 Hærra gudne orrus aǥalaš aiggai, hærra illodekkus
su daǥoines! 
1 Mosesg. 1, 31.

